
Ministarstvo za boračka pitanja Kantona Sarajevo, koga zastupa ministar mr.Muharem Fišo (u 
daljnjem tekstu: Ugovorni organ) i
„Avaz Roto Press“ d.o.o. Sarajevo, koga zastupa Hasena Hajrić, direktor (u daljnjem tekstu: 
Dobavljač), zaključili su u Sarajevu, dana 11.05.2017. godine.

UGOVOR
o pružanju usluga objavljivanja oglasa i obavještenja u dnevnim novinama 

JRJN: 79341000-6 - usluge oglašavanja

Član 1.

Predmet ovog Ugovora je pružanje usluga objavljivanja oglasa i obavještenja za potrebe Ugovornog 
organa u dnevnom listu ,,Avaz“, a koji su vezani za realizaciju aktivnosti predviđenih Programom rada 
Ugovornog organa. Predmet ugovora je usklađen sa predmetom javnog nadmetanja za izbor 
najpovoljnijeg ponuđača za pružanje usluga objavljivanja oglasa i obavještenja, a u skladu sa Zakonom o 
javnim nabavkama BiH („Službeni glasnik BiH“, broj 39/14).

Član 2.

Dobavljač je kao najpovoljniji ponuđač odabran po konkurentskom zahtjevu sa objavom obavještenja na 
Portalu javnih nabavki dana 27.03.2017 godine pod brojem: 920-7-2-10-3-26/17.

Član 3.

Dobavljač se obavezuje da će oglase i obavještenja iz Člana 1. ovog Ugovora objavljivati u dnevnom 
listu ,,Avaz“ a prema pismenom zahtjevu koji mu dostavi Ugovorni organ.
Dobavljač se obavezuje da će oglase i obavještenja objavljivati u terminima koja u pismenom zahtjevu 
naznači Ugovorni organ.

Član 4.

Maksimalna vrijednost usluge po ovom Ugovoru iznosi 13.954,87 KM bez PDV-a, odnosno 16.327,19 
KM sa PDV-om, a Ugovorni organ zadržava pravo da umanji predviđenu ukupnu vrijednost Ugovora 
ukoliko se isti bude morao smanjiti zbog nedovoljnog priliva sredstava u Budžetu Kantona Sarajevo za 
2017. godinu ili drugih opravdanih razloga, a što cijeni Ugovorni organ.

Član 5.

Ugovorni organ se obavezuje da će plaćanje obaveza po ovom Ugovoru vršiti na osnovu ispostavljenih 
faktura za izvršenu uslugu. Fakture moraju biti usklađene sa cjenovnikom dostavljenim od strane 
Dobavljača i uključivati ponuđen popust od 45%.
Ugovorni organ se obavezuje da će odobravanje plaćanja obaveza po ovom ugovoru izvršiti u 
roku od 30 dana od dana ispostavljanja faktura, a plaćanje zavisi od dinamike priliva budžetskih 
sredstava.

Član 6.

Sastavni dio ovog Ugovora je Obrazac za cijenu ponude, te cjenovnik standarnih formata iz prihvaćene 
ponude Dobavljača, pri Čemu se na cijene primjenjuje ponuđeni popust od 45%.

Clan 7.

Dobavljač odgovara za tačno i blagovremeno objavljivanje oglasa i obavještenja i obavezuje se da će 
uslugu vršiti u skladu sa profesionalnim standardima.



Clan 8.

Dobavljač kome je dodijeljen ugovor neće sklapati podugovor ni o jednom bitnom dijelu ugovora bez 
prethodnog psimenog odobrenja ugovornog organa. Elementi ugovora koji se podugovaraju i identitet 
podugovarača obavezno se saopćavaju ugovornom organu blagovremeno prije sklapanja podugovora. 
Ugovorni organ obavijestit će dobavljača o svojoj odluci u roku od 15 dana nakon prijema saopćenja, 
navodeći razloge u slučaju odbijanja. Dobavljač kojem je dodijeljen ugovor snosi punu odgovornost za 
realizaciju ugovora.

Član 9.

Ugovorni organ shodno članu 72. tačka 6. Zakona o javnim nabavkama postavlja uslov da dobavljač 
kojem je dodijeljen ugovor o javnoj nabavci nema pravo da zapošljava, u svrhu izvršenja ugovora o 
javnoj nabavci, fizička ili pravna lica koja su učestvovala u pripremi tenderske dokumentacije ili su bila u 
svojstvu člana ili stručnog lica koje je angažirala Komisija za nabavke, nadležna za dodjelu navedenog 
ugovora o javnoj nabavci, najmanje šest mjeseci po zaključenju ugovora.

Član 10.

Ovaj ugovor stupa na snagu danom potpisivanja, a važit će za tekuću budžetsku godinu, odnosno 
najduže za period od godinu dana od dana potpisivanja.

Član 11.

Ukoliko eventualne sporove ugovorne strane ne budu mogle riješiti sporazumno, za sve nastale sporove 
nadležan je sud u Sarajevu.

Član 12.

Ovaj ugovor sačinjen je u 4 (četiri) istovjetna primjerka od kojih svaka strana zadržava po 2 (dva) 
primjerka.

Za Dobavljača

На^па ^lajrić, dm

a Ugovorni organ

Broj:
Sarajevo: 11.05.2017. godine


